
ᓄᓇᓕᓕᒫᑎᒍᒃ ᓄᓇᓕᓐᓂᓗ 

ᐱᕈᕐᐸᓕᐊᑎᑦᓯᓂᕐᒧᑦ 

ᐱᒍᑦᔨᕕᒃ 

 

ᐱᓇᓱᐊᕐᑕᐅᓯᒪᓕᕐᑐᓂᒃ ᑐᓴᕐᑎᓯᒍᑏᑦ  

ᒣᒥᑦ ᓯᑦᑎᒻᐱᕆᒧᑦ 2021 
 

 

ᐊ. ᓄᓇᓕᓕᒫᑎᒍᑦ ᐱᕈᕐᐸᓕᐊᑎᑦᓯᓂᖅ  

 

ᓄᓇᕕᒻᒥ ᐃᓄᑐᙯᑦ 

ᐸᕐᓇᓯᒪᐅᑎᒻᒪᕆᒻᒥᒃ 2017-ᒧᑦ ᐊᑐᓕᕐᑎᑕᐅᒍᑏᑦ  

ᒫᑦᓕ 2020-ᒥᓂᑦ ᐊᒻᒪᓗ ᖃᓂᒪᓐᓇᖅ ᓄᕐᖃᖓᑎᑦᓯᓂᖓᓂ, ᓄᓇᕕᐅᑉ ᐃᓄᒻᒪᕆᓕᕆᓂᕐᒧᑦ ᑲᑎᖕᖓᔨᐊᐲᑦ 

ᐱᓇᓱᐊᕐᓂᖏᑦ ᕿᑲᖃᑦᑕᓚᐅᒃᑐᑦ, ᐱᓇᓱᐊᕐᑕᐅᒋᐊᓕᓕᒫᑲᓭᑦ ᑲᑎᓯᒍᑕᐅᒋᐊᖃᓚᐅᔪᒻᒪᑕ ᓄᓇᕕᐅᑉ ᑎᒥᑯᑎᖏᓐᓂᒃ ᐊᒻᒪᓗ 

ᐊᐅᓪᓚᑲᑦᑕᒍᑕᐅᓗᑎᒃ ᓄᓇᕕᓕᒫᒥ. ᑯᐯᓕᒫᑉ ᓄᓇᖁᑎᖏᑦᑕ ᓴᓂᐊᓂ, ᐱᓇᓱᑦᑎᒪᕇᑦ ᑲᔪᓯᖃᑦᑕᓚᐅᕐᑐᑦ ᖃᕆᑕᐅᔭᑎᒍᑦ 

ᑲᑎᖕᖓᖃᑦᑕᓱᑎᒃ, ᓄᓇᕕᒻᒥᐅᑦ ᐃᓄᑐᖃᖏᑦ ᓄᕐᖃᖓᑎᑕᐅᖃᑦᑕᓚᐅᕐᒪᑕ ᐅᖃᖃᑎᒌᒍᓐᓇᕕᖏᑦ ᐊᒻᒪᓗ ᑲᑎᒍᓐᓴᓂᖏᑦ. 

ᑲᑎᖓᑦᑕᖏᑦᔪᑕᐅᓚᐅᕐᒥᔪᖅ, ᐋᓐᓂᐊᕕᓕᐊᕐᓯᒪᔪᐃᑦ, ᑲᑎᖕᖓᔩᑦ ᒪᓐᑐᔨᐊᓕᐊᕆᐊᖃᖃᑦᑕᓚᐅᕐᓂᑯᖏᓐᓄᑦ.   

ᑲᑎᖕᖓᔩ ᑲᑎᓚᐅᔪᑦ ᐱᖓᓱᕕᑦᓱᑎᒃ ᔫᓂ 3 ᐊᒻᒪᓗ ᐊᐅᒡᒍᓯ 23, 2021 ᐊᑯᓐᓂᖏᓐᓂ: 

ᔫᓂ 2 ᐊᒻᒪᓗ 3: ᑰᑦᔪᐊᖅ  

ᑲᑎᖕᖓᔩᑦ ᐱᖓᓱᑦ ᑲᑎᓯᓚᐅᔪᑦ ᓄᓇᕕᐅᑉ ᑎᒥᖁᑎᖏᑦᑕ ᑭᒡᒐᑐᕐᑎᖏᓐᓂᒃ ᐅᑯᓂᖓ: 

ᑲᑎᕕᒃ ᐃᓪᓗᓕᕆᔨᕐᔪᐊᑦ  

- ᐃᓄᒻᒪᕇᑦ ᐃᓪᓗᖃᕐᑎᑕᐅᓂᖓᑕ ᒪᓕᒐᖓ: ᐃᓪᓗᓕᕆᔨᕐᔪᐊᑯᑦ ᐊᖏᓚᐅᔪᑦ ᑲᑎᖕᖓᔩᑦ 

ᐊᒻᒪᓗKRG-ᑯᑦ ᐱᓇᓱᐊᕐᓂᐊᑎᓪᓗᒋᑦ ᒪᓂᔨᒍᑎᑦᓴᓕᐅᕐᓂᒥᒃ ᐃᓪᓗᓕᕆᔨᕐᔪᐊᑯᓐᓄᑦ: 

- ᐃᓄᒻᒪᕇᑦ ᐃᑦᓯᕙᖃᑕᐅᕙᓐᓂᐊᓕᕐᑎᓗᒋᑦ ᐃᓪᓗᓕᕆᔨᕐᔪᐊᑯᑦ ᑲᑎᖕᖓᔨᖏᓐᓄᑦ; 

ᓈᓚᑦᑎᐅᓂᐊᕐᑎᓗᒍ/ ᐊᔪᖀᒋᐊᕐᐸᓗᓂ: ᐊᖏᕐᑕᐅᓚᐅᔪᖅ; 

- ᑲᑎᖕᖓᔩᑦ ᐃᓚᖓ ᐃᓚᐅᖃᑦᑕᓂᐊᓕᕐᑎᓗᒍ ᐃᓪᓗᓕᕆᔨᕐᔪᐊᑯᑦ/ KRG-ᑯᑦ ᐊᒻᒪᓗ 

ᒪᑭᕝᕕᑯᑦ ᐊᕐᕌᒍᑕᒫᑦ ᐸᕐᓇᓂᕆᓲᖓᓂᒃ ᐃᓄᑐᖃᕐᓅᓕᖓᔪᓄᑦ ᒪᓂᔨᒍᑎᓕᐅᕐᓂᒥ.  

ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᑦᔪᔨᕕᖓ  

- ᑐᑭᒧᐊᕐᑎᓯᓂᖃᓚᐅᕐᑐᖅ ᐅᖃᖃᑎᖃᕐᓂᒥ ᐃᓄᒻᒪᕆᓐᓂᒃ; 

- ᓂᕿᖃᑦᓯᐊᓂᕐᒨᓕᖓᔪᒥᒃ ᐊᑦᔨᓕᐅᕐᑕᐅᓂᖅ (ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ 

ᐱᑦᔪᔨᕕᖓ ᐃᓚᐅᖕᖏᑐᐃᓐᓇᕆᐊᓕᒃ)  

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᓱᖃᑦᓯᓂᓕᕆᕕᖓ  

(ᐊᐅᓚᑦᔭᕆᐊᕈᑏᑦ ᐊᑖᓃᑦᑐᑦ ᐸᕐᓇᑕᐅᖕᖒᔭᕆᐊᓖᑦ ᒧᓂᓯᐹᓕᑎᓕᒫᑦ ᐊᑕᐅᑦᓯᑰᕐᑎᒍᓐᓀᓗᒋᑦ) 

- ᐸᕐᓇᓂᖅ ᐸᕐᓇᓯᒪᒍᑎᑦᓴᓂᒃ (ᐃᓚᐅᑎᓪᓗᒍ ᑮᓇᐅᔭᕐᑑᑎᐅᒋᐊᓖᑦ) ᓄᓇᓖᑦ ᐃᓄᒻᒪᕆᖏᑦᑕ 

ᓱᖃᑦᓯᒍᑎᑦᓴᖏᓐᓅᓕᖓᔪᓂᑦ; 

- ᑐᑭᒧᐊᕐᑎᑕᐅᒋᐊᓕᒃ ᐊᒻᒪᓗ ᐊᑑᑎᑎᑕᐅᓗᓂ ᒧᓂᓯᐹᓕᑎᒃᑯᓄᑦ, KRG-ᑯᓄᑦ ᐊᒻᒪᓗ 

ᒋᐊᖃᑐᐊᕐᐸᑦ ᓄᓇᓕᒻᒥᐅᓂᒃ ᑎᓕᔨᓂᒃᑯᑦ ᐃᙯᓕᓴᕐᑎᓯᔩᑦ ᐱᑦᔪᔨᓂᕐᒧᑦ; 

- ᐊᑐᐃᓐᓇᕈᕐᓗᒍ ᐃᓄᒻᒪᕇᑦ ᐱᓕᐅᑎᓂᖓ ᐊᕕᑦᑐᓯᒪᑎᓪᓗᒍ ᓄᓇᕐᖃᑎᒌᖕᖏᑐᑦ.  

 

ᑲᑎᖕᖓᔩᑦ ᐅᖄᒍᑎᖃᓚᐅᔪᒻᒥᔪᑦ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᐊᒻᒪᓗ ᐊᖏᕐᓱᑎᒃ ᑲᑐᑦᔮᒥᒃ 

ᐊᓪᓚᓛᕐᓂᐊᓱᑎᒃ ᐃᓄᐃᑦ ᑕᐱᕇᒃ ᑲᓇᑕᒧᑦ ᐊᒻᒪᓗ ᒪᑭᕝᕕᑯᑦ ᐊᖓᔪᕐᖄᖓᑕ ᑐᖓᓕᐊᓄᑦ 

ᐱᑦᓴᖑᕈᓐᓇᑐᓕᕆᓂᕐᒥ ( KRG-ᑯᑦ ᐱᑦᓴᖑᕈᓐᓇᑐᓕᕆᕕᖓ ᐃᓱᒪᓯᐅᕐᑕᐅᓚᐅᔪᒻᒥᔪᖅ ᑲᑎᓯᓚᐅᕋᑎᒃ). 

 

ᔫᓂ 28 ᐊᒻᒪᓗ 29: ᑲᖏᕐᓱᔪᐊᖅ  

ᑲᑎᖕᖓᔩᒃ ᒪᕐᕉᒃ ᑲᑎᓯᓚᐅᔫᒃ ᐃᓚᒋᔭᐅᓕᕐᑐᒥᒃ ᐊᕐᕌᒍᓚᐅᔪᒥ Prix-Hommage-Aînés-ᓄᑦ 

ᐃᓕᑕᕆᔭᐅᓚᐅᔪᒥᒃ ᑲᖏᕐᓱᔪᐊᕐᒥᐅᒥᒃ 

ᐅᖄᒍᑎᐅᒃᑲᓂᓚᐅᔪᖅ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᑦᔪᔨᕕᐅᑉ ᐊᒻᒪᓗ ᑲᑎᕕᒃ 

ᐃᓪᓗᓕᕆᔨᕐᔪᐊᑯᑦ ᒥᕐᓵᓄᑦ. KRG-ᑯᑦ ᐸᕐᓇᓯᒪᐅᑎᖓ ᓇᓗᓀᕐᓯᓯᒪᒻᒪᑦ ᑲᑎᖕᖓᔨᓂᒃ 

ᒪᓂᔨᒍᑎᓕᐅᓂᐊᕐᑎᓗᒍ ᓴᑐᕐᕖᑯᓐᓄᑦ ᐃᓚᒋᐊᖁᔨᓂᕐᒧᑦ ᐃᓄᒻᒪᕆᒻᒥᒃ ᐊᕐᓇᒥᒃ ᑲᑎᖕᖓᔨᖏᓐᓄᑦ.  

ᑐᓴᐅᒪᑎᑦᓯᒍᑎᐅᖁᔭᐅᓚᐅᕐᑐᑦ ᐅᑯᐊ ᐱᓪᓗᒋᒃ: 

- ᐱᓇᓱᐊᕈᓯᑕᒫ ᑐᓴᐅᑎᒃᑯᑦ ᓂᐱᓕᐅᕐᓯᒪᖃᑦᑕᓗᑎᒃ ᐃᓄᒻᒪᕆᓂ ᑲᑎᖕᖓᔨᓂᒃ  ᐱᓯᒪᔪᓂᑦ; 

- ᖃᕆᑕᐅᔭᑎᒍᑦ ᓄᓇᕕᒻᒥ ᐃᓄᒻᒪᕇᑦ ᑐᓴᕋᑦᓴᖃᕐᐸᓗᑎᒃ. 

 

ᐊᐅᒡᒍᓯ 23-25: ᑐᐊᕚᒥ  

ᐃᓚᐅᖃᑕᐅᔪᕕᓃᑦ  

ᐃᓄᒻᒪᕇᑦ ᑲᑎᖕᖓᔨᖏᑦ  

 ᐅᖓᕙᒥᐅᑦ  

ᐹᐱ ᓯᓅᐹ, ᑰᑦᔪᐊᖅ  

ᓘᑲᓯ ᓇᑉᐹᓗᒃ, ᑲᖏᕐᓱᔪᐊᖅ  

ᓯᐊᔭ ᐹᓴ ᐋᓇᓈᒃ, ᑲᖏᕐᓱᐊᓗᑦᔪᐊᖅ  

ᑕᓯᐅᔭᕐᔪᐊᒥ  

ᐱᑕ ᐁᓇᓕᒃ, ᐃᕗᔨᕕᒃ  

ᐋᓚᓯ ᓈᓚᑦᑑᔭᒃ, ᐃᓄᑦᔪᐊᒃ  

ᒫᑕ ᐊᒪᕈᐊᓕᒃ, ᐳᕕᕐᓂᑐᖅ  

ᓗᐃᓴ ᑯᑭ ᐳᕋᐅᓐ, ᑰᑦᔪᐊᕌᐱᒃ  

ᙯᖁᔭᐅᓯᒪᔪᑦ: 

ᑯᐯᒃ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑐᕐᖃᑕᕐᕕᖓ, ᑲᒪᒋᔭᓕᒃ ᐃᓄᒻᒪᕆᖕᖑᓕᕐᑐᓂᒃ | ᐃᓄᒻᒪᕇᑦ 

ᐊᐅᓚᑦᓯᓂᓕᕆᕕᖓ  

ᑯᐯᒃ ᒧᓂᓯᐹᓕᑎᓕᕆᓂᕐᒧᑦ ᐊᒻᒪᓗ ᐃᓪᓗᓕᕆᓂᕐᒧᑦ ᑐᕐᖃᑕᕐᕕᖓ  

ᒪᑭᕝᕕᑯᑦ - ᑖᒃᓰᔭᕐᑐᓕᕆᓂᕐᒧᑦ ᐃᑲᔪᕐᕕᖓ  

ᑕᕐᕋᒥᐅᑉ ᓂᐱᖓ  

ᑲᑎᕕᒃ ᐃᓕᓴᕐᓂᓕᕆᓂᖅ  

ᐅᖄᒍᖏᑕᐅᔪᑦ ᐊᒻᒪᓗ ᐊᐅᓚᑦᔭᒋᐊᕈᑏᑦ: 

-ᐊᐅᓚᑦᔭᒋᐊᕈᑎ 1: ᐃᑲᔪᕐᑐᑕᐅᒋᐊᕐᓗᓂ ᑖᑦᓰᔭᓕᕆᓂᐅᑉ ᓯᑯᑦᓴᔭᓕᕆᔭᐅᓂᖓ 

ᒪᑭᕝᕕᑯᑦ - ᑖᒃᓰᔭᕐᑐᓕᕆᓂᕐᒧᑦ ᐃᑲᔪᕐᕕᖓ: ᐃᓂᓪᓓᓗᑎᒃ ᒪᓕᑦᑕᐅᒋᐊᓕᓐᓂᒃ ᐊᒻᒪᓗ 

ᑐᓴᕐᑕᐅᑎᑦᓯᓗᑎᒃ  

 

-ᐊᐅᓚᑦᔭᒋᐊᕈᑎ 3: ᐃᒻᒥᓅᓕᖓᔪᓂᒃ ᑮᓇᐅᔭᓂᒃ ᐊᐅᓚᑦᓯᒍᓯᖅ - ᑲᑎᕕᒃ ᐃᓕᓴᕐᓂᓕᕆᓂᖅ ᐊᒻᒪᓗ 

KRG-ᑯᑦ  

 ᐃᑲᔪᕐᓯᓗᑎᒃ ᐃᓄᒻᒪᕆᓂᒃ ᑮᓇᐅᔭᓂᒃ ᐊᐅᓚᑦᓯᓂᕐᒥ ᐊᒻᒪᓗ ᐊᑦᑕᓀᑦᑑᒋᐊᕈᓯᕐᓂᒃ  

ᑲᑎᕕᒃ ᐃᓕᓴᕐᓂᓕᕆᓂᖅ  

 

-ᐊᐅᓚᑦᔭᒋᐊᕈᑎ 13: ᐃᓚᒋᐊᕐᑕᐅᓗᓂ ᑕᓚᕖᓴᒃᑯᑦ ᓄᐃᑕᑎᑕᐅᓲᑦ ᐃᑲᕈᕐᓂᖓ - ᑕᕐᕋᒥᐅᒃ ᓂᐱᖓ 

ᑕᕐᕋᒥᐅᒃ ᓂᐱᖓ ᐊᒻᒪᓗ ᐃᓘᓐᓈᒍᑦ ᐅᖄᒍᑕᐅᓗᑎᒃ ᐃᓄᒻᒪᕆᓐᓅᓕᖓᔪᑦ ᑐᑭᓯᓂᐊᕈᑎᓂᒃ  

 

- ᐅᖄᒍᑕᐅᑦᓱᑎᒃ ᑲᕙᒪᑦᑐᓕᕆᓂᐅᑉ ᐱᑦᔪᔨᖓ ᒥᓂᔅᑕ ᐋᓐᑎᕇ ᓚᔪᕃ, MAMH-ᑯᓂ ᐊᕐᕌᒍᓄ-

ᐊᒥᓱᓅᓕᖓᔪᒥᒃ ᓄᑕᐅᓯᓕᕐᑎᑕᐅᒋᐊᖃᕐᓂᖏᑦ ᐃᓄᒻᒪᕇᑦ ᐃᓪᓗᖁᑎᖏᑦ. ᑐᑭᒧᐊᕐᑎᑕᐅᒋᐊᓕᒃ 

ᐊᒻᒪᓗ ᓯᕗᒧᐊᕐᑎᑕᐅᓗᓂ KRG-ᑯᓄᑦ ᐊᒻᒪᓗ ᒪᑭᕝᕕᑯᓄᑦ.  

 

Prix-Hommage-Aînés (ᐃᓕᑕᕆᔭᐅᒍᑎᑖᕐᑎᓯᓂᖅ) 

ᑲᑎᖕᖓᔩᑦ ᑲᑎᖕᖓᓚᐅᔪᑦ ᐅᖄᓚᐅᑎᒃᑯᑦ ᐅᖄᒍᑎᖃᕐᓱᑎᒃ ᓇᓗᓀᕐᓯᓂᕐᒥᒃ ᓄᓇᕕᒻᒥ ᐃᓚᐅᖃᑕᐅᔪᑦᓴᐅᔪᓂᒃ 2021-ᒥ 

ᑯᐯᒃᑯᑦ ᐃᓕᑕᕆᔭᐅᑎᑦᓯᓂᖃᕐᑎᓗᒋᑦ. ᐃᓄᓕᒫ ᑐᓴᕐᑎᑕᐅᓂᖓ - ᒣ 12ᒥᑦ 27-ᒧᑦ ᐊᑑᑎᑎᑕᐅᓚᐅᔪᖅ KRG-ᑯᑦ 

ᐃᓄᒻᒪᕇᑦ ᑲᑎᖕᖓᔨᖓᓄᑦ ᐃᓄᓕᒫᓂᒃ ᑎᒃᑯᐊᓯᖁᔨᑦᓱᑎᒃ ᓂᕈᐊᕋᑦᓴᐅᖁᔭᒥᓂᒃ. ᒪᓂᔨᒍᑎᓕᐅᕐᑐᖃᓚᐅᔪᖕᖏᑐᖅ. 

ᑲᑎᖕᖓᔩᑦ ᐊᖏᓚᐅᔪᑦ ᑎᒃᑯᐊᓯᓂᕐᒥᒃ ᐊᒻᒪᓗ ᑕᒪᓐᓇ ᐅᖃᐅᑕᐅᓚᐅᔪᖅ ᐃᓄᒻᒪᕇᑦ ᐊᐅᓚᑦᓯᕕᓕᕆᔨᖏᓐᓄᑦ ᑯᐯᒃ 

ᐃᓗᓯᓕᕆᓂᕐᒥ ᐃᓅᓯᓕᕆᓂᕐᒥᓗ ᑐᕐᖃᑕᕐᕕᖓᓄᑦ. ᐃᓄᒻᒪᕇᑦ ᐊᐅᓚᑦᓯᕕᓕᕆᔨᖏᓐᓂᑦ ᐊᐅᓚᑦᓯᓲᖅ ᒥᓂᔅᑕᖓ 

ᑕᒪᑐᒥᖓ ᑐᓴᕐᑎᓯᓛᕐᓂᐊᑐᖅ ᓅᕕᒻᐱᕆ 2021 ᐱᒋᐊᕐᓂᖓᓂ. 

 

ᑕᑯᒥᓇᕐᑐᓕᐅᕐᓂᖅ  

ᐃᕗᔨᕕᒻᒥ ᐊᓪᓚᖑᐊᓕᐅᕐᕕᓴᖅ ᐊᑭᓐᓇᒥᐅᑕᓕᐅᕐᕕᓴᐅᓗᓂᓗ 

 

ᐃᓪᓘᑉ ᓴᓇᒻᒪᖓᓂᒃ ᖃᐅᔨᓴᕐᓂᖅ ᓇᓗᓀᕐᑕᐅᒪᔪᒥᒃ ᐃᓪᓗᒥᒃ ᑕᑯᒥᓇᕐᑐᓕᐅᕐᕕᐅᒐᔭᕐᑐᒥᒃ ᐱᔭᕇᓚᐅᔪᖅ ᑎᑭᓚᐅᔪᑎᓪᓗᒍ 

ᐃᓪᓘᑉ ᓴᓇᒻᒪᖓᓂᒃ ᖃᐅᔨᓴᕐᑎ ᐁᕆᓕᐅᑎᓪᓗᒍ. ᒪᕐᕉᒃ ᐊᑭᒋᒐᔭᕐᑕᖏᒃ ᓄᐃᑕᐅᓚᐅᔫᒃ; ᐊᑕᐅᓯᖅ ᐃᓪᓗᖃᕐᓗᓂ 

ᓄᓇᓕᒻᒥᐅᖑᖕᖏᑑᑉ ᓴᓇᖕᖑᐊᑎᐅᑉ ᐊᑐᖃᑦᑕᕋᔭᕐᑕᖓᓂᒃ $3,170,000-ᕌᒐᔭᕐᑐᖅ ᑮᓇᐅᔭᖃᕐᑎᑕᐅᒍᑎᒋᒐᔭᕐᑕᖓᑕ 

ᐅᖓᑖᓅᕖᖕᖓᓗᐊᕐᑐᖅ . ᑌᒪ ᐱᓇᓱᕝᕕᒃ ᑐᑦᓯᕋᓯᓚᐅᔪᖅ ᐊᑭᒋᒐᔭᕐᑕᖓᓂᒃ ᐃᓪᓗᑕᖃᖕᖏᑐᒥᒃ. ᐊᑭᖓ  $1,029,260-

ᕌᒐᔭᕐᑐᖅ. ᐱᓇᓱᕝᕕᒃ ᒪᓂᔨᒍᑎᓕᐊᒥᓂᒃ ᑐᓂᓯᓚᐅᔪᖅ ᑮᓇᐅᔭᕐᑕᓯᔭᐅᖁᔨᒍᑎᒥᒃ ᐱᓇᓱᐊᕐᓂᒥ 2021-ᒥ ᐊᒻᒪᓗ 2022-

ᒥ ᐊᑦᔨᒌᖕᖏᑐᓂᒃ KRG-ᑯᑦ ᐱᕙᓪᓕᐊᑎᑦᓯᓂᕐᒧᑦ ᐱᑦᔪᔨᓂᕐᒧᑦ ᑮᓇᐅᔭᖃᕐᑎᓯᒍᑎᖏᓐᓂᒃ - ᑭᐅᑦᓰᔪᖅ ᒧᓂᓯᐹᓕᑎᒥᒃ 

ᐊᒻᒪᓗ ᐱᓇᓱᐊᕐᑐᒥᒃ. 

 

ᑯᐯᒃ ᑲᕙᒪᖓᑕ ᐅᑭᐅᕐᑕᑐᒥ ᐸᕐᓇᓯᒪᐅᑎᒻᒪᕆᖓ 2020-2023-ᒧᑦ  

Société du Plan Nord (SPN) 

ᔫᓂᐅᑉ ᐱᒋᐊᕐᓂᖓᓂ, SPN-ᑯᑦ ᓯᐴᑲᒨ ᐊᓪᓚᕕᖓᓂ ᐊᔪᖀᒋᐊᕐᑎᖓ ᐅᖃᖃᑎᖃᓚᐅᔪᖅ ᐱᓇᓱᕝᕕᒥᒃ ᐋᕐᕿᒋᐊᕆᑦᓱᓂ 

ᐱᓇᓱᐊᕐᑕᐅᔪᓂᒃ ᐱᑐᑦᓯᒪᔪᓂᒃ ᑯᐯᒃ ᐅᑭᐅᕐᑕᑐᒧᑦ ᐸᕐᓇᓯᒪᐅᑎᒻᒪᕆᖓᓅᓕᖓᔪᓂᒃ 2020-2023-ᒥ. .ᐸᕐᓇᓯᒪᐅᑎᒃ 

ᐱᒋᐊᕐᑎᑕᐅᓯᒪᔪᖅ ᑏᓯᒻᐱᕆ 2020-ᒥ ᐃᓗᓕᖃᕐᓯᒪᔪᖅ ᐅᑎᕐᑎᓯᒋᐊᓚᖓᓂᕐᒥᓂᒃ ᒪᑭᑉᐸᓕᐊᒐᓱᐊᕐᓂᒨᓕᖓᔪᓂᒃ ᑯᐯᒃ 

ᐅᑭᐅᕐᑕᑐᖓᓂ.  

SPN-ᑯᑦ ᐱᓇᓱᐊᕈᒪᓂᕐᒧᑦ ᑐᑦᓯᕋᐅᑎᓂᒃ ᑐᕌᒐᓕᓐᓂᒃ ᐅᑭᐅᕐᑕᑐᒥ ᑎᒥᐅᔪᑦ ᐃᓚᒋᓗᒋᑦ ᖃᓄᕐᑑᕈᑕᐅᒐᔭᕐᑐᓂᒃ, ᐱᓇᓱᐊᓃᑦ 

ᐊᓪᓚᑕᐅᒪᔫᑉ ᐃᓗᐊᓃᑦᑐᓂᒃ ᐊᒻᒪᓘᓐᓃᑦ ᐃᑲᔪᕐᓯᓂᖃᕋᔭᕐᑐᓂᒃ ᐱᕙᓪᓕᐊᑎᑦᓯᓂᕐᒥ ᐅᑭᐅᕐᑕᑐᒥ. ᐅᑭᐅᕐᑕᑐᒥ 

ᐊᐅᓚᑦᔭᒋᐊᕈᑏᑦ ᑮᓇᐅᔭᖃᕐᑎᑕᐅᒍᑎᖏᑦ (the FIN) ᐃᑲᔪᕐᓯᓲᑦ ᐱᓇᓱᐊᕐᑕᐅᔪᓂᒃ ᐊᑕᐅᓯᕐᒥ ᐅᕝᕙᓘᓐᓃᒃ ᒪᕐᕉᓂᒃ 

ᐱᐅᓯᖃᑐᐊᕐᐸᑕ: 

-ᐅᐸᐅᑎᑎᑦᓯᒍᓐᓇᓗᓂ ᑯᐯᒃ ᐅᑭᐅᕐᑕᑑᑉ ᓄᓇᖁᑎᖓᓄᑦ; 

-ᓲᖑᔫᓗᓂ, ᐊᑦᔨᒌᖕᖏᑐᓂᒃ ᑮᓇᐅᔭᑎᒍᑦ ᐊᑦᑐᐊᑕᐅᓂᖃᕐᓗᓂ; 

-ᐅᓇᒻᒥᓇᕐᑑᓗᓂ, ᐊᑦᔨᐅᖏᑦᑐᒥᒃ ᐃᓅᓂᖃᕐᓗᓂ ᐊᕙᑎᑎᒍᑦ ᐊᒻᒪᓗ  

-ᐅᑭᐅᕐᑕᑑᑉ ᐊᕙᑎᖓᓂᒃ ᐊᓯᕈᐃᑦᑌᓕᓂᕐᒥᒃ. 

ᐅᑭᐅᕐᑕᑐᒥ ᐊᐅᓚᑦᔭᒋᐊᕈᑏᑦ ᑮᓇᐅᔭᖃᕐᑎᑕᐅᒍᑎᖏᑦ ᒪᕐᕉᓂᒃ ᐊᕕᑦᑐᓯᒪᓂᖃᓲᖅ: 

ᐊᕕᑦᑐᓯᒪᔪᖅ ᐊ: ᓄᓇᓕᑎᒍᑦ ᐱᕙᓪᓕᐊᑕᐅᓂᖓ ᐊᒻᒪᓗ ᐊᕙᑎᐅᑉ ᐊᓯᕈᑦᑕᐅᑌᓕᓂᖓ: ᐃᑲᔪᕐᑐᒍᒪᓲᑦ ᐊᒻᒪᓗ 

ᑲᔪᖏᕐᓭᒍᒪᑦᓱᑎᒃ ᐱᓇᓱᐊᕐᑕᐅᔪᓂᒃ ᐅᑯᓇᓂ: 

 

-ᐱᕙᓪᓕᐊᑎᑦᓯᓯᐊᕐᓂᖅ ᐊᒻᒪᓗ ᖃᓄᐃᖕᖏᑐᒦᑦᑎᓯᑦᓯᐊᓂᖅ ᐅᑭᐅᕐᑕᑐᒥᐅᑦ ᓄᓇᓕᖏᓐᓂᒃ; 

-ᐊᕙᑎᒥᒃ ᓴᐳᒻᒥᓯᐊᕐᓂᖅ ᐊᒻᒪᓗ ᐊᓂᕐᑎᕆᔪᓕᒫᑦ ᐱᑐᑦᓯᒪᖃᑎᒌᓐᓂᖓᓂᒃ ᐊᓯᕈᐃᑦᑌᓕᓂᕐᒥ; 

-ᐱᕙᓪᓕᐊᑎᑦᓯᓂᕐᒥ ᐅᑭᐅᕐᑕᑑᑉ ᓄᓇᖁᑎᖓᓂ ᐊᒻᒪᓗ ᓄᓇᓖᑦ ᐊᐅᓚᑦᓯᐊᕈᓐᓇᓂᖓᓂᒃ; 

-ᐱᔪᓐᓇᕕᖃᕐᓂᖓᓂ ᐅᑭᐅᕐᑕᑐᒥᐅᑦ ᓄᓇᓕᖏᓐᓂᒃ. 

ᐊᕕᑦᑐᓯᒪᔪᖅ ᐸ: ᓇᒻᒥᓂᖁᑎᓖᑦ ᐊᐅᓚᑦᔭᕆᐊᕈᑎᖏᑦ: ᐃᑲᔪᕐᑐᕈᒪᓗᒋᑦ ᐊᒻᒪᓗ ᐱᕙᓪᓕᐊᑎᑦᓯᐊᕈᒪᓗᒋᑦ 

ᐱᓇᓱᐊᕐᑕᐅᔪᑦ ᒪᑰᓇ: 

-ᑲᔪᖏᕐᓴᓗᒋᑦ ᐊᑐᓕᕐᑎᑕᐅᔪᑦ ᐱᓇᓱᐊᖃᑕᐅᔪᓄᑦ ᓄᓇᖁᑎᖓᓂ ᐃᓂᓪᓚᑎᕆᓂᕐᒥ ᓇᒻᒥᓂᖁᑎᓖᑦ 

ᐱᓇᓱᐊᕐᓂᖏᓐᓂ; 

-ᐃᑲᔪᕐᑐᓗᒋᑦ ᑮᓇᐅᔭᑎᒍᑦ ᐊᑦᔨᒌᖕᖏᑐᓄᑦ ᐱᓇᓱᐊᕐᑕᐅᔪᑦ; 

-ᓲᖑᓯᑎᑦᓯᒋᐊᕐᓂᖅ ᓇᒻᒥᓂᑦ ᐱᓇᓱᐊᕐᑕᐅᔪᓂᒃ; 

-ᐱᓇᓱᒐᑦᓴᓂᒃ ᓄᐃᑦᓯᒋᐊᕐᓂᖅ. 

ᐊᓯᖏᑦ ᐃᓱᒪᒋᔭᐅᒻᒥᔪᑦ ᐅᑭᐅᕐᑕᑐᒥ ᐸᕐᓇᓯᒪᓂᕐᒧᑦ ᐊᐅᓚᑦᔭᒋᐊᕈᑏᑦ ᐅᑯᐊᖑᕗᑦ:  

-ᑮᓇᐅᔭᑎᒍᑦ ᐃᑲᔪᕐᓯᓂᖅ ᐱᓇᓱᐊᕐᑕᐅᔪᓂᒃ ᐊᑦᔨᒌᖕᖏᑐᓂᒃ ᐱᑦᔪᑎᓕᓐᓂᒃ ᐊᕐᖁᓯᐅᕆᓂᕐᓄᑦ-

ᐅᔭᕋᓐᓂᐊᕖᑦ  

-ᓄᓇᓖᑦ ᐱᕈᕐᓰᕕᖏᑦᑕ ᐱᕙᓪᓕᐊᑎᑕᐅᓂᖓᓄᑦ ᐱᓇᓱᐊᕐᑕᐅᔪᐃᑦ 

-ᐱᓇᓱᑦᑎᓕᕆᓂᕐᒧᑦ ᐱᔭᕆᐅᕐᓭᓃᑦ ᐅᑭᐅᕐᑕᑑ ᓄᓇᖁᑎᖓᓂ  

-ᐱᕕᑦᓴᖃᕐᓂ ᑮᓇᐅᔭᕐᑑᑎᓂᒃ: ᑲᕙᒪᓐᓂᒧᑦ ᑮᓇᐅᔭᑎᒍᑦ ᐱᓇᓲᑎ ᐃᑲᔪᕐᓯᓂᐊᕐᑎᓗᒍ ᓄᑖᓂᒃ 

ᐊᐅᓚᑦᔭᒋᐊᕈᑎᓂᒃ ᐊᓪᓚᑕᐅᒪᔪᓂ NAP 20-23-ᒥ ᓱᒋᐊᕈᑎᐅᑦᓱᓂ ᐊᓯᑦᔨᑲᑦᑌᓇᓕᒫᕐᑐᓂᒃ 

ᐊᕝᕕᐊᓗᑕᓂᒃ ᐊᒻᒪᓗ ᑭᖕᖒᒪᓇᕐᑐᓂᒃ ᐅᑭᐅᕐᑕᑐᒥ. 

 

ᑐᑦᓯᖃᐅᑏᑦ ᓇᓪᓕᑐᐃᓐᓇᖏᓐᓄᑦ ᐊᓪᓚᓯᒪᔪᓄᑦ ᐱᓇᓱᐊᕐᓂᒥ ᕿᒥᕐᕈᔭᐅᒍᓐᓇᓯᐊᕐᑐᑦ SPN-ᑯᑦ ᖃᕆᑕᐅᔭᒃᑯᑦ 

ᑕᑯᒋᐊᕐᕕᖓᓂ ᐅᕙᓂ: https://plannord.gouv.qc.ca/en/financial-support/ 

 

ᒫᓐᓇ ᓄᓇᕕᐅᑉ ᐋᕐᕿᓯᒪᐅᑎᖓᒍᑦ ᐱᓇᓱᐊᕐᑕᐅᔪᑦ ᐱᕕᑦᓴᖃᑐᐃᓐᓇᕆᐊᓖᑦ ᐅᑭᐅᕐᑕᑑᑉ ᐸᕐᓇᓯᒪᐅᑎᒻᒪᕆᖓᓂᑦ 

ᐅᑯᐊᖑᕗᑦ: 

-Nunavik Choice©, ᐃᒐᒪᔪᐃᑦ ᓂᖀᑦ 

-ᐱᕈᕐᓰᕖᑦ, ᐃᓄᒃᔪᐊᒃ ᐊᒻᒪᓗ ᓴᓪᓗᐃᑦ  

-ᑕᓯᐅᔭᕐᔪᐊᒥ ᑐᑦᑐᐃᑦ ᐱᕈᕐᓰᕕᖓ: ᑲᑐᑦᔮᕆᔭᐅᔪᖅ ᐃᓄᑦᔪᐊᒥᐅᓄᑦ ᐊᒻᒪᓗ ᑰᔪᐊᕌᐱᒻᒥᐅᓄᑦ (ᐃᓄᐃᑦ ᐊᒻᒪᓗ 

ᑯᔩᒃᑯᑦ ᓄᓇᖓᓂ).  

 

https://plannord.gouv.qc.ca/en/financial-support/

ᐱᓪᓗᑯᒋᐊᓕᑎᒍᑦ ᐃᑲᔪᕐᑕᐅᒍᒪᔪᑦ ᐱᓇᓱᐊᕈᒪᔭᒥᓂᒃ ᒪᓂᔨᒍᑎᓕᐅᕐᓂᒥ ᐊᑐᐃᓐᓀᑦ ᐱᓇᓱᕝᕕᒥ (ayassa@krg.ca)  

 

 
 

ᐸ. ᐃᓄᓕᒫᑎᒍᑦ ᒪᑭᑉᐸᓕᐊᑎᑦᓯᓂᖅ 

 

ᓇᒻᒥᓂᖅ ᐱᓇᓱᕝᕕᖃᕐᓂᒧᑦ ᐱᒋᐊᕐᓂᓕᒍᑎ ᐊᒻᒪᓗ ᐊᖏᓕᒋᐊᕆᓂᖅ  

ᐅᑯᐊ ᐊᓪᓚᓯᒪᔪᖅ ᓇᒻᒥᓂᖅ ᐱᓇᓱᕝᕕᖁᑎᓖᑦ ᐱᕙᓪᓕᐊᑎᑕᐅᔪᑦ ᐱᓇᓱᐊᕐᑕᒥᓂ ᐊᒻᒪᓗ ᐱᓇᓱᕝᕕᖁᑎᓖᑦ 

ᐊᔪᖀᒋᐊᕐᑕᐅᕙᑦᑐᑦ ᐱᓇᓱᕝᕕᑎᓐᓄᑦ ᑰᑦᔪᐊᒥ, ᓴᓪᓗᓂ ᐊᒻᒪᓗ ᐃᓄᒃᔪᐊᒥ ᐱᓇᓱᐊᓚᐅᔪᑦ ᑕᒡᒐᓂ ᑐᓴᕐᑎᓯᓂᕐᒥ. ᐃᓚᖏᑦ 

ᐱᓇᓱᐊᕐᑕᐅᔪᑦ ᐅᖓᓯᓪᓕᒋᐊᕐᑕᐅᓂᖃᓚᐅᔪᑦ ᓯᕗᓪᓕᒥ ᑕᒡᒍᖓ ᑐᓴᕐᑎᓯᓂᕐᒧᑦ ᐅᑕᕐᕿᓂᑯᖏᓐᓄᑦ ᐱᓇᓱᐊᕐᑐᓂᒃ ᑭᐅᑦᓰᓱᑎᒃ 

ᐅᕝᕙᓘᓐᓃᑦ ᖃᐅᔨᓴᕐᑕᐅᑲᓂᕆᐊᖃᕐᓂᖏᓐᓄᑦ. 

 

  

ᓇᓪᓗᑯᑦᓯᐊ/ ᓇᒻᒥᓂᖅ ᐱᓇᓱᕝᕕᒃ   ᓄᓇᓕᒃ    ᖃᓄᐃᓕᖓᓕᕐᓂᖓ   

1. ᐱᑕ ᖁᒫᓘᑉ ᓂᐅᕕᕐᕕᐊᐱᖓ   ᐃᓄᑦᔪᐊᒃ  ᐱᖁᑎᑖᕋᓱᑦᑐᖅ  

2. ᐅᐃᓕᐊ ᓂᖏᐅᖅ ᓂᐅᕕᕐᕕᖓ   ᐃᓄᑦᔪᐊᒃ  ᐅᒃᑯᐃᖔᕐᑐᖅ  

3. ᐊᓓ ᐱᓚᕘ ᓂᕆᕕᖓ    ᐃᓄᑦᔪᐊᒃ  ᐱᓇᓱᐊᕐᑕᐅᔪᖅ  

4. ᑰᑦᔪᐊᑉ ᓯᓂᑦᑕᕕᖓ 2019-2021   ᑰᑦᔪᐊᖅ   ᑐᓂᓯᒃᑲᓂᓚᐅᕐᑐᖅ  

5. Wolf Lake Camp-ᓄᑕᐅᓯᓕᕐᑕᐅᓂᖓ 2021 ᑰᑦᔪᐊᖅ   ᐱᔭᕇᕐᓯᒪᔪᖅ  

6. ᐋᕐᓰᖅ ᑕᑯᓐᓇᐅᔮᕐᑎᓯᓂᖓ– ᐊᖏᓕᒋᐊᕐᑕᐅᓂᖓ 2021 

ᓄᓇᕕᒃ   ᐱᔭᕇᕐᓯᒪᔪᖅ 

 

ᓇᒻᒥᓂᖅ ᐱᓇᓱᕝᕕᖁᑎᓖᑦ ᐊᔪᖀᒋᐊᕐᑕᐅᓂᕐᒧᑦ ᐱᑦᔪᔨᕕᖓ  

ᒣ 25, 2021-ᖑᑎᓪᓗᒍ, KRG-ᑯᑦ ᑐᓴᕈᑎᓕᕆᕕᖓ ᓄᐃᑦᓯᓚᐅᔪᖅ KRG/KI/EEQ-ᑯᑦ ᑲᑐᑦᔮᕆᑦᓱᒍ ᑐᓴᕐᑎᓯᐅᑎᖓᓂᒃ: 

“ᐱᓇᓲᑎᒃ ᓄᑖᖅ ᒫᓐᓇ ᐱᓇᓱᕝᕕᖁᑎᓖᑦ ᐊᒻᒪᓗ ᓯᕗᓂᕐᒥ ᐱᓇᓱᕝᕕᖁᑎᑦᓭᑦ ᓄᓇᕕᒻᒥ”. ᓄᐃᓚᕿᓚᐅᔪᖅ 

ᐱᓇᓱᐊᕐᑕᐅᔪᕕᓂᐅᑦᓱᓂ ᐊᕐᑭᓂ-24-ᓂ ᐃᓕᓭᓂᒃᑯᑦ ᑕᕐᕋᓕᔮᓕᐅᕐᓂᖃᕐᑎᓗᒍ ᐊᒻᒪᓗ ᑐᓴᐅᒪᒍᑎᑦᓴᓕᐅᕐᑎᓗᒍ ᖃᓄᖅ 

ᓇᒻᒥᓂᖅ ᐱᓇᓱᒐᖃᕐᕕᑖᕈᓐᓇᒪᖔᑦ ᐊᒻᒪᓗ ᐱᓗᐊᕐᑐᖅ, ᓇᒻᒥᓂᖅ ᐊᔪᐃᓐᓇᕈᑕᐅᒋᐊᖃᕐᓂᖓ ᓇᒻᒥᓂᖅ 

ᐱᓇᓱᕝᕕᖁᑎᖃᓚᖓᔪᖃᕈᓂ .90 ᒐᓓᑦ ᖃᕆᑕᐅᔭᒧᑦ ᐃᓂᓯᒍᑏᑦ ᓴᓇᔭᐅᓚᐅᔪᑦ KRG-ᑯᑦ ᐱᓇᓱᑦᓴᓕᕆᕕᖏᑦᑕ 

ᐊᓪᓚᕕᖓᓅᕐᑕᐅᓱᑎᒃ ᐊᑐᐃᓐᓇᐅᑎᑕᐅᓂᐊᕐᑎᓗᒋᑦ ᐃᓄᓐᓄᑦ ᐊᐅᑦᓯᒍᒪᔪᓄᑦ ᐊᒻᒪᓗ ᐃᓕᑦᓯᒍᑕᐅᓛᕐᓗᑎᒃ ᐃᓱᐊᕆᔭᒥᓂ 

ᐊᓂᕐᕋᒦᓪᓗᑎᒃ. 

KRG/EEQ 2.0 ᐱᕙᓪᓕᐊᑎᑕᐅᓂᖓ  

ᐱᓇᓱᕝᕕᖁᑎᓖᑦ ᓄᓇᕕᒻᒥ 2.0 ᓇᒻᒥᓂᖅ-ᐃᓕᑦᓯᓂᕐᒧᑦ ᐱᓇᓱᐊᕐᑕᐅᓂᖓ: ᐅᖄᒍᑕᐅᓂᖓ ᐱᒋᐊᓚᐅᔪᖅ 

ᒣᖑᑎᓪᓗᒍ ᑐᕌᒐᖃᕐᓱᓂ ᐱᔭᕇᓛᕐᓂᐊᑎᓪᓗᒋᑦ ᐱᓇᓱᐊᕐᑕᐅᔪᑦ ᐅᐱᕐᖓᓴᖅ 2022-ᒥ. ᐅᑯᐊ ᐅᖄᒍᑕᐅᔪᑦ 

ᐱᕙᓪᓕᐊᑎᑕᐅᓛᕐᑐᑦ: 

1. ᑐᑭᓯᒪᓂᖅ ᑖᒃᓰᔭᕐᑕᐅᒍᑎᓂᒃ ᓇᒻᒥᓂᖅ ᐱᓇᓱᒐᖁᑎᓖᑦ: 

-ᐃᓄᑑᑦᓱᑎᒃ ᓇᒻᒥᓂᓖᑦ  

-ᐃᓚᖃᕐᓱᑎᒃ ᐱᓇᓱᕝᕕᖁᑎᓖᑦ  

-ᐱᓇᓱᐊᖃᑎᒌᑦ  

 

2. ᑐᑭᓯᒪᓂᖅ ᓂᐅᕕᕐᑎᓯᓂᕐᒥ ᑖᒃᓰᔦᒍᓯᕐᒥᒃ, ᑯᐯᒃᒥ  

3. ᑐᑭᓯᒪᓂᖅ ᑮᓇᐅᔦᑦ ᐃᑎᕐᐸᑐᓂᒃ (ᑮᓇᐅᔦᑦ ᐊᑐᕈᓐᓇᑐᑦ) 

4. ᑮᓇᐅᔭᕐᑑᑎᑦᓴᓕᐅᕐᓂᖅ ᐊᒻᒪᓗ ᑮᓇᐅᔭᕐᑑᑏᑦ ᑐᓴᕐᑎᓯᐅᑎᓕᐊᖏᑦ  

5. ᓇᑭᑦ ᓇᒻᒥᓂᖁᑏᑦ ᑮᓇᐅᔭᖃᕐᑎᑕᐅᒍᑎᖏᑦ  

6. ᐊᑭᒪᔪᑦᑐᓂᒃ ᖃᓄᐃᓕᒋᐊᕈᑎᖃᕐᓂᖅ  

7. ᖃᓄᖅ ᑐᑭᓯᓴᕆᐊᒥᒃ ᑮᓇᐅᔭᕐᑑᑏᑦ ᑐᓴᕐᑎᓯᐅᑎᖏᓐᓂᒃ  

 ᐃᑎᕐᑐᑦ ᐊᓪᓚᑕᐅᒍᑎᖏᑦ  

 ᖃᑦᑎᒦᓕᕐᓂᖏᑦ ᑮᓇᐅᔦᑦ  

 ᑮᓇᐅᔦᑦ ᐃᑎᕐᑐᑦ ᐊᓪᓚᑕᐅᒍᑎᖏᑦ  

8. ᑐᑭᓯᒪᓂᖅ ᑮᓇᐅᔦᖅ ᐊᕕᑦᑐᓯᒪᓂᖏᓐᓂᒃ   

 ᑮᓇᐅᔦᑦ ᐃᑎᕐᑐᑦ ᐊᓪᓚᑕᐅᒪᒍᑎᖏᓐᓂᑦ  

 ᑮᓇᐅᔦᑦ ᖃᑦᓯᒦᓕᕐᓂᖏᑦᑕ ᐊᓪᓚᑕᐅᒪᒍᑎᖏᓐᓂᑦ  

9. ᓱᓇ ᑲᑐᑦᔮᕆᔭᐅᑦᓱᓂ ᐱᓇᓱᐊᖃᑎᒌᓐᓂᖅ? 

10. ᖃᓄᖅ ᐱᓇᓱᑦᑎᓂᒃ ᐊᑐᕐᓂᓕᓐᓂᒃ ᐊᑕᑯᑖᑦᑎᓯᒍᓐᓇᒪᖔᑦ 

11. ᐃᒻᒥᓂᒃ ᐊᑭᓕᕐᖄᓗᑎᑦ - ᐱᓇᓱᑦᑎᐅᒍᓐᓀᕈᕕᑦ ᓴᓂᕐᕚᔭᕐᓯᒪᔪᑦ, ᐊᑐᕐᑐᓴᓕᐅᕐᓃᑦ, ᑌᒫᓚᑳᖅ. 

12. ᖃᖓ ᐊᖏᓕᒋᐊᕆᔪᑦᓴᐅᕗᖓ? 

13. ᖃᓄᖅ ᐊᐅᓚᑦᓯᒍᓐᓇᒪᖔᒻᒥ ᐱᖁᑎᐅᒌᕐᑐᓂᒃ (ᓄᐃᑕᓲᓂᒃ ᑭᓯᑦᓯᓂᖅ, LIFO/FIFO, ᖃᖓ 

ᑎᑭᓭᒋᐊᖃᓕᕐᒪᖔᒻᒥ, ᑌᒫᓚᑳᖅ.) 

14. ᑮᓇᐅᔭᓂᒃ ᐊᓪᓚᓯᒪᒍᓰᑦ  

15. ᖃᓄᖅ ᐊᖏᖃᑎᒌᒐᓱᐊᕈᑎᖃᕈᓐᓇᒪᖔᑉᐱᑦ ᐊᑭᑭᓐᓂᓯᐅᕐᓂᒥ 

 

ᑕ. ᓄᓇᓕᒻᒥ ᐱᕙᓪᓕᐊᑎᑦᓯᓂᖅ 

 

ᐱᓇᓱᐊᕐᑕᐅᔪᖅ    ᓱᓇᑯᑦᓯᒥ     ᖃᓄᐃᓕᖓᓕᕐᓂᖓ  

1. ᕿᒧᑦᔪᐃᑦ ᐊᖑᑏᑦ ᑲᑐᑦᔨᖃᑎᒌᕝᕕᖓ– ᐃᓅᖃᑎᒌᑎᒍᑦ     ᐱᔭᕇᕐᓯᒪᓕᕐᑐᖅ  

 

2. ᓴᓪᓗᐃᑦ ᓄᓇᓕᖓᑕ ᐱᕈᕐᓰᕕᖓ   ᐱᑦᔪᔨᕕᒃ/ ᐃᓕᓭᓂᖅ    ᐱᔭᕇᕐᓯᒪᓕᕐᑐᖅ 

 

3. ᐅᒥᐅᔭᕐᒥ ᐊᖑᑏᑦ ᑲᑐᑦᔨᖃᑎᒌᓐᓂᖓ  ᐃᓅᖃᑎᒌᑎᒍᑦ     ᐅᒃᑯᐃᑕᐅᒪᔪᖅ 

 

 

 
 

ᐱᒍᑦᔨᕕᑦᑕ ᐱᓇᓱᑎᖏᑦ 

 

ᐊᑎᐊᓪ ᔮᓴ, ᑐᑭᒧᐊᑦᑎᓯᔨ, ᑰᒃᔪᐊᒥ ᐊᓪᓚᕕᓕᒃ 

ᐅᖄᓚᐅᑎᖓ 819-964-2961 ext. 2262, ᖃᕆᑕᐅᔭᕈᑎᖓ: ayassa@krg.ca 

 

ᓯᑏᕙᓐ ᑯᔮᓱ, ᒪᑭᑉᐸᓕᐊᒐᓱᐊᕐᑐᓕᕆᒍᑎᓂᒃ ᖃᐅᔨᒪᔪᒻᒪᕆᒃ, ᓴᓪᓗᓂ ᐊᓪᓚᕕᓕᒃ 

ᐅᖄᓚᐅᑎᖓ 819 255 8120, ext 223 ᖃᕆᑕᐅᔭᕈᑎᖓ: 

sgrasser@krg.ca 

 

ᒥᓂ ᐁᐸᔭᖄ, ᐱᓪᓗᑯᒋᐊᓕᓕᕆᔨ, ᑰᒃᔪᐊᒥ ᐊᓪᓚᕕᓕᒃ (ᒪᑭᑉᐸᓕᐊᒐᓱᐊᕐᑐᓕᕆᒍᑎᓂᒃ ᖃᐅᔨᒪᔪᒻᒪᕆᐅᑉ 

ᐃᑲᔪᕐᑎᖓ) Tel 819 964 2961 ext. 2247 ᖃᕆᑕᐅᔭᕈᑎᖓ: mabraham@krg.ca 
  

ᐃᓓᔭᓯ ᓇᐅᒃᑲᕈᐊᖅ, ᒪᑭᑉᐸᓕᐊᒐᓱᐊᕐᑐᓕᕆᓂᕐᒥᒃ ᐊᔪᖀᒋᐊᕐᑎ, ᐃᓄᑦᔪᐊᒥ 

ᐊᓪᓚᕕᓕᒃ  ᐅᖄᓚᐅᑎᖓ 819 254 8621, ᖃᕆᑕᐅᔭᕈᑎᖓ: 

enowkawalk@krg.ca 
 

ᐃᓂᒃ ᐃᓄᖃᖕᖏᑐᖅ, ᒪᑭᑉᐸᓕᐊᒐᓱᐊᕐᑐᓕᕆᓂᕐᒥᒃ ᐊᔪᖀᒋᐊᕐᑎ, ᐳᕕᕐᓂᑐᒥ ᐊᒃᓚᕕᒃ 

ᓲᓯ ᑯᐊᑕ, ᐊᑦᑕᑐᐊᓕᕆᔨ, ᑰᒃᔪᐊᖅ 

ᐅᖄᓚᐅᑎᖓ 819 964 2961 ext 2256, ᖃᕆᑕᐅᔭᕈᑎᖓ: sugordon@krg.ca 
 

ᐱᓐᔭᒥᓂ ᐋᕆᐊᖅ, ᐃᓄᑐᖃᓄᑦ ᐊᕐᓇᓅᓕᖓᔪᓄᓪᓗ ᐊᑕᐅᑦᓯᑰᕐᑎᓯᔨ, ᑰᒃᔪᐊᒥ 

ᐊᓪᓚᕕᓕᒃ ᐅᖄᓚᐅᑎᖓ 819 964 2961 ext 2279, ᖃᕆᑕᐅᔭᕈᑎᖓ: 

barreak@krg.ca 
 

ᐃᓄᖃᖕᖏᑐᖅ, ᐊᓪᓚᑎ ᐊᐅᓚᑦᓯᓂᓕᕆᓂᕐᒥ, ᑰᒃᔪᐊᒥ ᐊᓪᓚᕕᓕᒃ ᐅᖄᓚᐅᑎᖓ 819 964 2961 ᐅᖄᒍᑎᖓ. 2247 

 

 

mailto:sgrasser@krg.ca
mailto:mabraham@krg.ca
mailto:enowkawalk@krg.ca
mailto:sugordon@krg.ca
mailto:barreak@krg.ca

